Տեղեկանք`

«Հայաստանի Հանրապետության կառավարության և Տաջիկստանի Հանրապետության կառավարության միջև քաղաքացիների առանց մուտքի արտոնագրի փոխադարձ այցելությունների մասին» համաձայնագրի կնքման նպատակահարմարության մասին
Տաջիկստանի Հանրապետության ԱԳ նախարարությունը հայկական կողմի քննարկման է ներկայացրել «ՀՀ կառավարության և ՏՀ կառավարության միջև քաղաքացիների առանց մուտքի արտոնագրի փոխադարձ այցելությունների մասին» համաձայնագրի նախագիծը: 
Ներկայումս ՀՀ քաղաքացիների և ՏՀ քաղաքացիների առանց մուտքի արտոնագրի փոխայցելությունների մասին հարցը կարգավորվում է 1992թ. հոկտեմբերի 9-ին ստորագրած «ԱՊՀ տարածքում ԱՊՀ երկրների քաղաքացիների առանց մուտքի արտոնագրի տեղաշարժման մասին» պայմանագրով (այսուհետ` Պայմանագիր):
Սակայն տվյալ բազմակողմ Պայմանագրի առկայությունը չի բացառում անդամ պետությունների իրավունքը միմյանց միջև կնքելու երկկողմ համաձայնագրեր առանց մուտքի արտոնագրի փոխադարձ այցելությունների մասին: Նման համաձայնագրի օրինակ է հանդիսանում ՀՀ և Բելառուսի Հանրապետության միջև 2002թ. հունիսի 6-ին ստորագրված  «ՀՀ կառավարության և ԲՀ կառավարության միջև  ՀՀ քաղաքացիների և ԲՀ քաղաքացիների առանց արտոնագրերի փոխայցելությունների մասին» համաձայնագիրը:
Վերոնշյալ համաձայնագրի կնքումը, դյուրացնելով ՀՀ և ՏՀ քաղաքացիների փոխայցելությունները, կնպաստի երկու պետությունների միջև քաղաքական և տնտեսական հարաբերությունների զարգացմանը: 
Վերոգրյալից ելնելով` ՀՀ արտաքին գործերի նախարարությունը «Հայաստանի Հանրապետության կառավարության և Տաջիկստանի Հանրապետության կառավարության միջև քաղաքացիների առանց մուտքի արտոնագրի փոխադարձ այցելությունների մասին» համաձայնագրի կնքումը համարում է նպատակահարմար:

